MAGCAMA

Maris/Afrilu 2004 -

wannan wallafar ta MAGAMA mun tabo batutuwa

da dama wadanda suka shafi hanyoyin da Amirka
ke taimaka wa Nijeriya domin magance matsalolin da ke
damun al’'ummarta kamar matsalolin kiwon lafiya, da na
tattalin arziki da tabarbarewar ilimi, da dimokuradiyya
mai dorewa, da kuma hanyoyin kare "yancin dan Adam.
Haka kuma mun tabo batun yaki da ta’addanci wanda
Amirka ke jagoranci. Kamar yadda Shugaba Bush ya
ce, a jawabin da ya yi a bikin cika shekara daya da kafa
Ma’aikatar Tsaron Harkokin Cikin Gida na Amirka,
“babu shakka, har ila yau, Amirka na kan bakanta na
kawar da *yan ta’adda daga doron Kasa.”
Taken wannan wallafar shi ne “mahadar al’adu - daukan
darussa masu amfani domin ci gaban al’'umma.”

A cikin watan Maris na bana Amirka ta yi bukukuwa
daban-daban domin Karfafa danKon zumunci tsakaninta
da Nijeriya.

Wadannan bukukuwa sun hada da musabahar wakoKi
tsakanin Kungiyar “Native Deen,” ta Amirkawa Musulmi
da takwararta ta ’yan Nijeriya da kuma ziyarar tawagar
“Jazz Ambassadors” watau wakilan Kasar Amirka domin
daukaka kyawawan al’adun Amirka a idon duniya.

Safar 1425 AH -

Kundi Na 1, Fitowa Ta 15

Wannan musabahar ta nuna irin "yanci da Musulmi suke
da shi, kamar kowane dan Kasar Amirka da kuma irin
rawar da Amirkawa Musulmi suke 1ya takawa a harkokin
gina Kasarsu mai tarihi a wajen ba wa kowa hakKinsa
domin raya harkokin walwala da siyasa da "yancin addini
da ci gaban al’'umma. Addinin Islama na daya daga cikin
addinan da suka fi sauran addinai saurin samun daukaka
da samun Karuwar jama’a a Kasar Amirka a yau.
Matasa tare da iyayensu da dama sun halarci wasannin
da mawakan “Native Deen” suka yi, a inda suka yi
waKoKi masu jan hankali a kan zaman lafiya da tarbiyya
dajin tsoron Allah da bauta masa kamar yadda ya umurce
mu da mu yi da gargadi da a daina yin aiki da wasu
aKidoji marasa tushe da halayen musguna wa rayuwar
bil Adama a duniyarmu ta yau mai cike da damuwa iri-
iri. Wadannan wakilan Amirka sun gabatar da kyawawan
al’adun Amirka ta hanyar wakoKi kama da wa’azi. Sun
kuma samu karbuwa a cikin al’'ummomin Nijeriya.
Haka ya kamata ma’mala ta kasance a tsakanin
Kasashenmu biyu domin Karin fahimtar juna.

Makadan Jaz Daga Amirka Sun Yi Wasanni A
Birane Uku Na Nijeriya

akadan “Jazz Ambassadors”

daga Amirka sun yi wasanni
a birane uku a Nijeriya daga ranar 2
zuwa 8 ga Maris. Makadan na Jaz
sun sheKe ayarsu a wasanni iri uku
da suka gudanar a biranen Abuja da
Legas da Ibadan. A Abuja, sun yi
wasa a Cibiyar Al’adu da Cibiyar
’Yar’aduwa. A Ibadan sun yi wasa a
kulob Segi da kuma masaukin
Karamin Jakadan Amirka a Legas.

Makadan sun hada da Cynthia
Scott, mawaKiyar Jaz da Joseph
Lapore, Makadin Jaz da Alvin
Atkinson Jr., makadin gangar
badujala da Steve Ash, mai wasa da
fiyano.

Ma’aikatar Harkokin Waje ta
Amirka da Cibiyar John F. Kennedy
mai raya fasaha da ke Washington,
su ne suka dauki dawainiyar zuwan
makadan na Jaz a Nijeriya.

Makadan na Jaz dai, suna wakiltar
Amirka ne domin daukaka
kyawawan al’adun Amirka a idon
duniya. A kowace shekara, akan turo
makadan Jaz ziyarar Kasashen
duniya domin su nuna kyawawan
al’adun Amirka ta fannin kade-
kaden Jaz na zamani.

Ana zaben makadan ne a wani
shiri na musamman, domin su wakilci
Amirka ta fannin al’adu da kade-
kade da waKe-waKke a Kasashen
duniya.

Cynthia Scott:

Ta fara shiga harkar waKe-wake a
cocin mahaifinta da ke El-Dorado,
Arkansas kuma ta sami digirinta na
farko da na biyu a fannin wakKe-
waken zamani a Makarantar WaKe-
Waken Zamani da ke Manhattan. Ta

Mawakiya Cynthia Scott tare da Steve Ash (hagu) mai Fiyano da kuma Joseph
Lapore (dama).

yi ta karatun har na tsawon shekaru
10. Scott ta yi fice wajen wake-wake
amanyan kulob-kulob a birnin New
York. Haka nan kuma ta yi wasanni
a dukan biranen Turai da Asiya da
Amirka ta Kudu da Canada. Ta sami
lambar yabo a kan waKe-waKe da
kade-kaden zamani na Grammy a
shekarar 2002, saboda wata
shahararriyar waKarta, A La Carte.
Haka nan kuma tana cikin wadanda
suka y1 gasar wake-waKen Addini na
Duniya a shekarar 1998.

Joseph Lapore:

Ya fara koyon waKe-wakKe da
kade-kaden zamani tun yana dan
shekara 12 a Kasar Italiya. Sa’ilin da
ya kai shekaru 15 ya fara sarrafa
kayan kade-kaden zamani.

A shekarar 1992 ya sauke karatunsa

tare da yabo a Makarantar Kade-
Kaden Zamani ta Salemo.

Alvin Atkinson Jr:

Makadin gangunan badujala ne. Ya
zama dalibin Makarantar Badujala
yana dan shekara takwas.

Cikin wasannin da ya gudanar har
da wasan da ya yi a fadar Gwamnati
ta White House, wanda ya yi ma
Shugaba George W. Bush a shekarar
2002.

Steve Ash:

Dan asalin Pitssburagh ne. Steve
Ash ya sami ilimin digirin farko a kan
kidan Jazz daga Jami’ar WaKe-WaKe
da ke Indiana. Sama da shekaru 20
yana wasanni a birnin New York da
kuma wasannin da ya yi a dandalin
da ake masa laKabi da Bakan Gizo,
wanda ke haskaka duniya. m

Amirka Ta Horar Da Jami’an Gabatar Da Kara
Na Hukumar Yaki Da Rashawa Da Cin Hanci

aga ranar 17 zuwa 19 ga

Fabrairu, wata tawagar
Hukumar Yaki Da Rashawa Da Cin
Hanci daga Nijeriya ta sadu da
tawagar Hukumar Yaki Da Rashawa
Da Cin Hanci ta Hong Kong.

Tawagar ta Nijeriya ta kuma hadu
da wakilan Ma’aikatar Shari’a da
wakilan Ma’aikatar Kudi ta Amirka.

Ziyarar ta ba wa tawagar ta Nijeriya
damar yin musayar ra’ayoyi da
sababbin dabaru da takwarorinsu na
Hong Kong.

Haka nan kuma tawagar daga
Nijeriya ta sami Karin Kwarewa
wajen gudanar da ayyukan yaKi da
rashawa da cin hanci.

Tawagar ta Nijeriya ta dauki
tsawon kwanaki uku tana tattaunawa
da hukumomi uku daga Hong Kong
wadanda suke yaKi da rashawa da
cin hanci. Cikin abubuwan da
ma’aikatan suka tattauna sun hada da
fahimtar tsarin ayyukansu, da irin
kayayyakin aikinsu da dabarar
gudanar da ayyukan a Nijeriya.

Hukumar Yaki Da Rashawa Da
Cin Hanci ta Nijeriya, an kafa tane a
watan Yuni a shekara ta 2000, a dokar
Yaki Da Rashawa Da Cin Hanci ta

2000.

Hukumar ce ke da nauyin bincike
da gabatar da masu laifuffuka a kan
rashawa da cin hanci a dukan fadin
Nigeriya.

Shugaban Kasa ne ya nada
Shugaban Hukumar ta Nijeriya,
tsohon mai shari’a Mustapha Akambi
da wakilai 12.

Hukumar tana da sassa bakwai da
suka hada da Sashen Nazari da
Sashen Bincike da Sashen Gabatar
Da Masu Laifuffuka Gaban Kotu da
Sashen Wayar Da Kan Jama’a da
Sashen Ilimi da Sashen Mulki da
Sashen Kudi. A halin yanzu
Hukumar tana da jami’ an gabatar da
masu laifuffuka 25 da jami’ai masu
binciken laifuffuka 26 da masu ba da
shawara shida daga hukumomin
tsaro, kuma a halin yanzu jami’an
suna binciken laifuffukan da suka
shafi rashawa da cin hanci guda 28

Ziyarar la ba wa tawagar la
Nijeriya damar yin musayar
ra’ayoyi da sababbin dabaru

da takwarorinsu na Hong

Kong.

da ake tuhumar mutane 68.

Ma’aikatar Shari’a ta Amirka tare
da hadin gwiwar Ofishin Horar da
Jami’an Bincike na Kasashen Ketare
na Amirka da Sashen Taimaka ma
Kasashen Waje na Ma’ akatar Kudi
da Hukumar Yaki da Fataucin
Miyagun Kwayoyi ta Duniya suka
dauki dawainiyar taimaka ma
hukumar har na tsawon shekaru
biyu, a shirin inganta Hukumar YaKi
da Rashawa da Cin Hanci ta fannin
gudanar da bincike da gabatar da
masu laifuffuka a Nijeriya.

Wannan musayar ra’ayi, an yi ta
ne tsakanin jami’an na Nijeriya da
na Hong Kong. Ta kuma ba da
damar tattaunawa tare da yin la’ akari
da yadda matsalolin suke a Kasashen
biyu, bisa nufin bullo da sababbin
dabaru.

Tawagar ta Nijeriya ta Kunshi
jami’ai masu gabatar da laifuffuka,
da masu bincike guda bakwai, da
jami’in mulki daya.

Har ila yau a cikin tawagar akwai
wasu Kwararrun jami’ai masu
gabatar da laifuka da masu bincike
daga ma’aikatun shari’a da na kudi
na Amirka. u

Ziyarar Kungtyar Winrock Zuwa Jihar Borno

R?(nar Talata 2 ga watan Maris
ungiyar Winrock ta ziyarci
Jihar Borno saboda shirin Jakadan
Amirka na ba da ilimi kyauta ga
’yammata domin kammala karatun
sakandare.

An gudanar da bikin a Kwalejin
Gwamnati Na ’Yammata da ke
Maiduguri a zauren jarrabawa da

misalin Karfe 11 na safe.

A lokacin bikin Kungiyar ta
Winrock ta sadu da dalibai *yammata
60 da ke karatun sakandare na
tsawon shekaru uku. Shirin zai ci
kimanin Naira miliyan shida.

Kungiyar Winrock, Kungiya ce mai
zaman kanta wadda take da zama a
Amirka, kuma take KoKarin aiwatar

da shirin ba da guraben Karo ilimi na
’yammata na Nijeriya tare da
taimakon Ofishin Jakadan Amirka a
Nijeriya.

Shi dai wannan shirin na bayar da
guraben Karo ilimi na ’yammata an
fara Kaddamar da shi ne a Kasashen
Afirka tun shekarar 1999, a inda aka

Duba Shafi Na 5

Matakan Farko Kan Bayar Da Tallafin Kudade a
Cikin Shirin Gaggawa Na Yaki Da Cutar Kanjamau

ata daya bayan Majalisar

Dokokin Amirka ta yi kasafin
kudi dangane da yunKurin Shugaba
Bush kan agajin gaggawa mai dauke
da shirin kawo dauki domin yaKi da
cutar Kanjamau, an ware dala miliyan
dari uku da hamsin da zai kai ga
hannun mutanen da za su kula da
kuma bayar da taimako ga mutanen
da ke fama da wahalhalu a cikin
Kasashen da cutar ta yi Kamari a
duniyar nan tamu.

Wadannan kudaden da ke kan
matakan farko za a yi aiki da su ne
cikin wa’adin gaggawa mai tsawon
watanni goma sha biyu masu zuwa,
wanda hakan ke dauke da
kyakkyawar aniyar samar da taimako
ga Kungiyoyi don kawo hanzarin
amfani da tallafin domin samar da
kulawa, da kariya da kuma
maguguna ga mutanen, cikin wa’adin
da bai saba da lokaci ba.

An samar da matakan da za su
taimaka a yankuna daban-daban.

Da farko Kungiyoyin da suke
gudanar da ayyukansu fiye da guri
daya, za su samu kulawar gaggawa
na kudade wanda haka zai taimaka
masu wajen aiwatar da shirin.

* Samar da kulawa da kuma
maganin rage Karfin ciwon da ake
kira “Antiretroviral therapy” ga
mutanen da suka harbu da Kwayar
cutar.

* Samar da shirin kiyayewa ko
kuma Kaurace wa al’amuran da ka
iya taimakawa wajen harbuwa da
cutar a tsakanin matasa.

* Samar da shirin da ya
danganci yara Kanana da kuma wasu

m&

deet na bidiyo mai taken “Jan Kunne” wanda Ofishin Hukumar Raya Kasashen Waje
a Nijeriya ta shirya tare da hadin gwiwar Kungiyar wasan kwaikwayo a Kano, domin
wayar da kan jama’a musamman matasa don su yi taka-tsantsan da halin ko oho a kan
hanyoyin kamuwa da cutar Kanjamau. (c) USAID Photo Library.

yaran da ba su da gata ta sanadiyyar
harbuwar da iyayensu suka yi da
cutar Kanjamau.

*  Samar da ingantaccen jini da
kuma amfani da allurar magani a
cikin shirin. Bugu da Kari kowace
Kasar da ta mai da hankali kan
wannan harkar, za ta sami tallafin
kudade cikin gaggawa ta Kungiyoyi
masu KoKarin kawo kariya da
magunguna da kuma kulawa, ta
hanyar samar da kayayyakin da suka
dace ga wannan bukatar.

Bisa wannan yunKurin da ya shafi
wadannan ayyukan, za su taimaka ga
nasarar dangantakar da gwamnatin

Kasar Amirka take da shi ga
Kasashen kan wannan lamari, wanda
kuma za su taimaka cikin lokaci a
samu sababbin abokan hulda a wani
shiri makamancin haka da zai zo nan
gaba mai dauke da bayar da tallafin
kudade. Akwai bukatar bayar da
tallafin kudade cikin wasu watanni
nan gaba, kudaden da suka kai dala
miliyan dari biyar da ake tsammanin
samunsu.

Kudaden da za a samar a shekarar
2004, za su karkata zuwa ga
Kasashen da za a mai da hankali a
kansu daga ranar 30 ga watan
Satumba a bana.

Shugaba Bush ya ce a duka
wannan yunKuri mai dauke da
watanni 8%, “mun daura aniyar
samar da kudade sama da dala
miliyan 850 wanda a taKaice kowane
wata za a kashe dala miliyan 100"

Dukan wadannan matakan da ake
zayyanawa, suna cikin muradun
Shugaba Bush mai dauke da samar
da waraka ga mutane miliyan biyu,
da maganin nan na ‘antiretroviral’ da
kuma samar da kariya daga nau’in
wasu sababbin cututtuka da kuma
samar da kulawa ga wasu mutane
miliyan goma da suka harbu da cutar
Kanjamau ko kuma a sanadiyyar
kamuwar da ’yan’uwansu suka yi da
cutar.

Har ila yau, shugaban kula da
shirye-shiryen cutar Kanjamau mai
yaKi da cutar ta Kanjamau, Ambasada
Randall Tobias, yana gudanar da
aikinsa ne bisa wani yunKurin samar
da cikkakun rahotanni ga Majalisar
Dokokin Kasar Amirka bayan tsawon
shekaru biyar na yunKurin Shugaba
Bush kan agajin gaggawa mai dauke
da shirin kawo tallafin yakKi da cutar
Kanjamau.

Shirin mai dauke da sauraron
matakan, wanda gwamnatin Amirka
ta dauka za ta yi aikin:

* Samar da ayyukan fadada

Z1iyarar Kungiyar Winrock Zuwa Jihar Borno

Daga Shafi Na 3
taimaki ’yammata sama da 20,000 a
dukan fadin nahiyar Afirka.

A nan gida Nijeriya, wannan shirin
ya agaza wa 'yammata sama da 600
wajen samun ilimi da horarwa.

An KirKiro shirin na ba da guraben
Karo ilimi na *yammata a Jihar Borno
a cikin watan Satumba 2002, kuma

gudanar da shirin mai
dauke da kawo kariya da
samar da magunguna da
kuma kulawa a Kasashen
da za a mai da hankali a
kansu, domin samun
nasarar shirin.

*  Farautar sababbin
abokan hulda mai dauke
da aiwatar da shirin
zuwa lokacin da ya dace
da samuwar nasararsa ta
wannan fannin.

*  Kirkiro manufofin &

Kanjamau.

*  Aiwatar da dabaru
masu Karfin samar da |
bayanai da za su taimaka
har a samu martanin da ©
ya dace daidai da
manufar shirin, da kuma

*  Samar da bayanai
na ainihi daga Kasashen
duniya dangane da cutar
Kanjamau da abokan
hulda na Kasa da Kasa da suka hada
da asusun duniya mai yaKi da cutar
da kuma ciwon tarin fuka da kuma
zazzabin ciwon sauro.

Yanzu haka dai, Kasashen da aka fi
mai da hankali a kansu su ne:

shirin zai ci gaba da taimakawa a
shekarar karatu ta 2004 zuwa 2005.

Wannan shirin ya tanadi ba da
taimakon kudin makaranta da kudin
Kungiyar Iyaye Da Malaman
Makarantu da kudin daukar jarabawa
da kudin tufafin makaranta da kudin
kayayyakin makaranta, da kudin
kwana a makaranta.

Yara marayu, wadanda iyayensu suka mutu a
sanadiyyar kamuwa da cutar Kanjamau a Kasar
Lesotho da ke Afirka ta Kudu.

(c¢) USAID Photo Library.

Botswana da Cote d’Ivoire da Kasar
Habasha da Guyana da Haiti da
Kenya da Mozambique da Namibia
da Nijeriya da Rwanda da Afirka ta
Kudu da Tanzania da Uganda da
kuma Zambia. [ ]

Dadin dadawa banda wannan
taimakon kudaden, Kungiyar
Winrock ta zabi wata Kungiya mai
ba wa dalibai shawara da ke da
ofisoshi a jithohin Borno da Gombe
don ta sanya ido a kan daliban
’yammata tare da ba su shawarwari
a fannin ilimi da aiki bayan sun
kammala karatunsu. [ ]

Ma’aikatar Harkokin Waje Ta Fitar Da Rahoto Kan
Harkokin Hakkin Bil Adama Na 2003

a’aikatar Harkokin Wajen

Amirka ta fitar da rahoto
dangane da ayyukan kare hakKin bil
Adama a ranar 25 ga watan Fabrairu.
Rahoton dai yana Kunshe ne da
bayanan Kasashe 196 kuma kamar
yadda rukunin farko ya yi nuni an
samar da rahoton ne domin sanin
yadda ake gudanar da harkokin
dimokuradiyya da kuma kare hakKin
bil Adama a duniya, da kuma yin kira
domin kawar da halaye marasa
amfani ko kuma suke kawo cikas
cikin harkokin. Sa’annan a gabatar
da wata buKatar kawo sauye-sauye
cikin manufofin Kasar Amirka da
suka shafi Kasashen.

Bayanin farko dangane da
rahotannin sun yi nuni da yunKurin
Kasar Amirka domin kare hakKin bil
Adama a cikin duniya da kuma samar
da sababbin shirye-shirye masu
ma’ana da za su taimaka kan kare
hakKin bi Adama.

“Cikin yunKurinta na farko, Kasar
Amirka tana da Kwararan shirye-
shirye masu dauke da sauyi da
fadakar da jama’a kan hakKoKin bil
Adama da kuma shirin kawo canji
cikin dokokin gudanar da mulki a
Kasar China”’. Kasar Amirka tana
aiki wurjanjan dangane da raya
harkokin walwala a Kasashen Burma
da Zimbabwe da Cuba da Belarus da
dai sauransu. Abin da ke biye shi ne
bayanin farko dangane da rahotannin:

Raya harkokin mutunta hakKin bil
Adama shi ne tushen raya harkokin
manufar Amirka ga Kasashen duniya.
Wannan Kuduri ne da muka sadaukar
da kanmu a kai domin sanin alKiblar

Fataucin yara da sayar da su domin su yi
bautar dole su ne cikin harkokin keta
hakKi da ake fama da shi a Afirka da
wasu sauran Kasashen duniya masu
tasowa.

Kasar nan dangane da duk wasu
dabaru ko matakan da za su zamanto
abin alfahari.

A kowace safiya, tarihi na nuni da
cewa keta hakKin bil Adama wani
al’amari ne da ya shafi kowa da
kowa.

Ku kanku, kun san bai cancanta mu
dauki halin ko-in-kula ga sauran
jama’a kan harkokin tauye hakKinsu
ba, ko kuma masu kawo barna a
sanadiyyar mulkin babakere ba.
Gwamnatin Amirka a shirye take ta

hada hannu da Kasashe, da sauran
Kungiyoyin Raya Harkokin Jama’a
domin kawar da aiki da Karfin iko ta
mummunar hanya da kuma aiki da
wasu aKida marasa tushe, halayen
muzguna wa rayuwar bil Adama,
wanda a sanadiyyarsu ke kawo cikas
cikin harkokin siyasa da tattalin
arzikin Kasashen, kuma aibin da
hakan ke jawo wa rayuwar bil Adama
a cikin Kasashen duniya, barazana ga
rayuwar bil Adama na dauke da salo
daban—daban. Wasu suna dauke da
barazanar kisan kiyashi da yanka
mutane kamar raguna da hijirar dole,
ko galabaita, da aiki da Karfi da ke
hana mutane gudanar da harkokinsu
na addini ko damar tofa albarkacin
bakinsu da tarurruka. Amirka ba za
ta taba amincewa ana tauye hakKin
bil Adama masu dauke da matsaloli
ko kuma fakewa da bambancin
al’adu domin tauye hakKin jama’a
ba.

Rahotanni dangane da raya
ayyukan hakKin bil Adama sun zo
tun cikin shekrar 1977 tare da raya
hakKoKin dimokuradiyya da kuma
kare hakKin bil Adama cikin
Kasashen duniya, da kuma yunKurin
kawar da halayen muzgunawa.
Bukatar haka ta zamo dole — ta kuma
kawo sauye — sauye cikin manufofin
wasu Kasashen. Wannan wani Kuduri
ne na Amirka da ke gudanar da bin
sawun al’amuran da suke kaiwa suna
komowa da suka danganci Kasashen
wanda za a dora wa shugabanninsu
duk wani nauyi da suka shafi jama’ar
Kasashensu.

A kowace shekara ana samun gibi

tsakanin batun da ake magana a kai
da aiwatar da su ta hanyar bin bahasin
al’amari da kuma inda aka sanya
alKiblar gudanar da ayyukan. A wani
bayani mai kaiwa yana komowa, a
sulusin farko cikin shekaru 100,
rahotanni na nuni da cewa, an fara
samun nasarar cike gibin da ke
tsakanin Kasashen da ake fatattakar
miyagun al’amura da maye gulbinsu
da kyawawan al’amura, da wadanda
ke baya.

Tarbiyya da suke nunawa kan
wannan harka suna taimaka mana
dangane da fahimtar ribar da za a iya
samu da ta shafi kare hakKin bil
Adama da kuma samun walwala.

Misalin shekaru biyu da rabi da
suka gabata mun yi aiki da Kwararan
al’amura a wasu Kasashen duniya.
Tun bayan 11 ga watan Satumba,
shekarar 2001, wasu masu lura kan
wadannan harkokin, sun kawo wani
hanzari mai dauke da tambayar ko
Kasar Amirka tana da Kudurin Karfafa
raya harkokin yaKi da keta hakKin
bil Adama cikin Kasashen duniya; ko
akwai shirin sadaukar da muradunmu
na yaKi da ta’addanci, cikin Kasashen
duniya? Cikin wasu ’yan kwanaki,
Mai Bayar da Shawarwari Kan
Harkokin Tsaron Kasa, Condoleezza
Rice ta ba da amsa: “Ba za mu taba
daina batun al’amuran da suka shafe
mu ba ... maganar kare hakKin bil
Adama da kuma samar da ’yancin
gudanar da harkokin addini da dai
sauransu, za mu ci gaba da
Kalubalantar wadannan matsalolin.”

A jawabinsa ga al’ummar Kasa a
cikin watan Janairu na shekarar
2002, Shugaba George W. Bush ya
yi la’akari da shirin Amirka dangane
da Kudurin da ta daura kan kare
hakKin bil Adama. Yace“... Amirka
tana nan daram kan bakanta na tallafa

Tauye hakKoKin jama’a da daurin talala
da musgunawa domin bambamcin
ra’ayin siyasa.

ma harkokin bil Adama bisa la’akari
da darajar mutum; ta hanyar bin
dokokin shari’a, da sanin hakKin
hukuma; da sanin darajar mata da
kare dukiyar al’'umma, da ’yancin
fadi a ji da zartar da gaskiya ba tare
da nuna bambanci ba, da zama tare
da kowane bambancin addini.
Amirka ta dauki salon sadaukar da
kanta irin ta manyan mutane maza da
mata, wadanda suke da ra’ayin
wannan Kuduri cikin Kasashen
duniya wanda ya hada da duniyar
Musulmai, domin muna da muradun
aiwatarwa. Muna da ra’ayin samar da
duniya mai tattare da zaman lafiya,
wanda ya fi Karfin yaKi da ta’addanci.
Wani lokaci a wannan shekarar,
Sakataren Harkokin Waje, Colin
Powell ya goyi bayan wannan Kuduri
har ya bayyana shirin dangantakar
hadin gwiwa tsakanin Amirka da
Gabas ta Tsakiya.

Shi wannan shirin an samar da shi
ne domin bayar da taimako ga

harkokin siyasa da tattalin arziki da
kawo gyare-gyare cikin rayuwar
zamantakewa ga wannan halayyar.
Don haka, mutanen da ke dauke da
bukatar samun walwala a Gabas ta
Tsakiya suna iya samun hakan kamar
yadda aka samar da wadannan
bukatun ga Latin Amirka da
Kasashen Turai na Tsakiya da Asiya
da Kasashen Afirka da dai sauransu.
Amirka tana aiki a sassan Gabas ta
Tsakiya wajen raya harkokin gudanar
da ayyuka tsakanin maza da mata ta
fuskokin ayyukan ofis-ofis, da na
ayyukan malaman zabe da samar da
rahotanni kan al’amuran siyasa
dangane da tasirin da za su yi cikin
harkokin jama’a. Haka kuma mun yi
wa wannan shirin tanadin
diflomasiyyar da ba ta da talala domin
kawo gyara cikin harkokin
rahotannin Kasa da ake ganin suna
da matsaloli.

Wasu suna nuna damuwarsu yadda
muka mai da hankalinmu ga
Kasasshen Larabawa dangane da
fuskantar al’amuran ’yancin bil
Adama, wanda har suke ganin babu
lokacin tunawa da wasu harkoki a
wasu sassa ta fuskar raya
dimokuradiyya.

A cikin shekara ta 2002, Shugaba
Bush ya sanar da kafa wani asusu
mai dauke da sunduKin raya wannan
harkar mai suna “Millennium Chal-
lenge Account”, wanda haka wani
yunKuri ne mai dauke da raya
Kasashen duniya da suka hada da
Kasashe masu tasowa da kuma
Kanana matalauta baki daya.

Gudummuwar za ta raja’a nc ga
Kasashen da suka aiwatar da shirin
raya al’ummar Kasashensu ta fuskar
samar da ilimi da kula da lafiya da
raya harkokin tattalin arzikin Kasa da
raya harkokin gwamnati. ]

Sabon Shir1 Ga Masu Neman Biza Ta Kasar Amirka

fishin Hulda da Jama’a na

Amirka na sanar da wata
sababbin hanyoyin samar da biza mai
dauke da sabon salo ga masu bukatar
neman shiga Kasar cikin sauki, da ake
kira a turance ‘Drop Box’.

Wadannan sababbin hanyoyin za
su fara aiki daga ranar 15 ga watan
Maris din nan da kuma wani sabon
mataki mai dauke da rage yawaitar
jinkiri da ake samu a lokacin neman
bizar.

Dole ne mai bukatar aiki da
wadannan hanyoyi ya bi sharuddan
da aka rubuta a Kasa. Mutumin da
aka ba wa umurnin aiki da wadannan
dabaru, zai bi jerin matakan nan
yadda aka nuna su.

Bayani/Lura: Shirin samar da biza
har yanzu bai canza ba. Masu bukatar
sabunta takardunsu na biza dangane
da yawon bude idanu da yawon
shaKatawa, ko dalibci ko na musayar
ayyuka ko kasuwanci ko tawagar
ma’aikata da za su je Amirka kan
wani aiki ko wasu ayyuka na wani
wa’adi, suna da hanyoyin samun
bizar in har sun dace da bayanan da
suke biye daidai.

(1) Takardun biza da za a sabunta
suna da hukuncin rubanya samuwar
bizar shiga Amirka a tsawon shekaru
uku da suke biye.

(2) Duk wasu takardun biza da
wa’adinsu ya Kare, ana iya sabunta
su cikin watanni goma sha biyu da
suke biye

(3) Takardun fom da za a cike
domin samun biza na dauke da
wadannan Lambobin DS — 156,
dole ne a shigar da su ta komfuta.
Ba za a amince da takardun da aka
cika da rubutun hannu ba ko kuma
wadanda aka buga da keken rubutu,

muddin ana buKatar bizar ta Drop
Box. Babu wani mai neman wannan
bizar da za a ba shi damar hakan in
ya saba da bukatu na sama. Matakin
farko — ranar farko da misalin Karfe
1.00 na rana:

Mai neman takardun bizar zai
bayyana a Kofar karbar biza da
misalin Karfe daya na rana a kowace
rana banda ranar Laraba.

Mai neman takardun, zai biya $100
kwatankwacin kudin Nijeriya
N13,000, wanda in mutum ya bayar
ba za a mayar masa ba. Kuma za a
biya kudaden ta hanyar nan ne da
ake sayen kati mai suna ‘Valucard’
muddin kana da bukatar biza ta Drop
Box. Mai bukatar takardun biza, zai

miKo duk wasu takardun neman biza
wadanda ya kammala cike su.

Kuma ana iya samun fom din
bukatar neman bizar ta hanyar
sadarwarmu ta Intanet http://
nigeria.usembassy.gov/.

Wasu kuma ana iya bukatarsu ta
tsarin da ke biye amma ya danganta
da irin buKatar mai neman bizar.

Wato: Ta hanyar na’ura mai dauke
da lambobi DS — 156 (kowane mai
bukatar takardun biza zai cike
wannan).

Wannan fom ko kuma takardun da
ake cikawa ta komfuta suna nan
tattare cikin shafin sadarwarmu na

internet daga http://
evisaforms.state.gov. -

Alamar Kan Yatsa Da

Doktar Rick L. Roberts
Mai Rikon Shugabancin Ofishin
JakadancinAmirka A Nijeriya

Matsalar Tsaro A Amirka

Masu sharhi a kafofin
watsa labaru sun yi
sharhi dangane da
sabon salon daukar
alamar babbar yatsa da
daukar hoto na komfuta
ga dukan maziyarta
Amirka.

Sabuwar Ma’aikatar
Tsaron Harkokin Cikin
Gida, ta cika aikinta
wajen kiyaye dokokin,
sai dai an sami ’yan
matsaloli dangane da
dokokin shiga da fita
Amirka. Musamman
ga maziyarta Amirka,
dokokin na daukar
tsawon Karin lokaci na ’yan
daKiKoKi goma sha biyar, a inda za a

8

MAGAMA Maris/Afrilu 2004



bukaci maziyarci ya dangwala
babbar yatsarsa a tawada, sa’annan
jami’an shiga da fita su karanci
bayanai a kansa.

Tawadar dangwala hannun ba ta
da wata illa, kuma Majalisar Dokokin
Amirka ce ta zartar da dokar, bayan
harin Kunar bakKin wake na 11 ga
Satumba, 2001.

Mutane da yawa sun yarda cewa
Amirka tana da hujjar tanadar
hanyoyin kare bakin iyakokin
Kasarta, kuma ta sa ido a kan baki
maziyarta. Duk wani canji da aka
shimfida yana da manufarsa. Abin
farin ciki shi ne a halin yanzu an sami
sauKin aiwatar da dokar.

Da yawa daga cikin ’yan Nijeriya
sun san lokacin da Brazil ta kafa
dokar daukan hoton babbar yatsa
yan Amirka lokacin da suka sauka
a filin saukar jiragen sama na Rio de
Janairo. Labarin ya watsu a manyan
kafofin watsa labaru na duniya da na
nan gida Nijeriya.

Dokokin tsaurara matakan tsaro a
Amirka an shirya su ne saboda kowa
da kowa, amma ba domin wani jinsin
al’umma ba. Ma’aikatar Tsaron
Cikin gida ta Amirka ta kashe tsabar
kudi dala miliyan 330 domin kafa
na’urorin binciken Kwakwaf irin na
tsaro, a bara.

Haka nan kuma Majalisar Dokokin
Amirka ta ware ma ma’aikatar kudi
dala miliyan 330 a wannan shekarar
kudin.

A cikin ’yan kwanakin nan a
Nijeriya mun ga yadda aka sami
rudani a kan wasu matafiya
wadanda aka tsame su daga binciken
tsaro na KwaKwaf, rukunin farko su
ne na shekarun matafiyan ba tare da
la’ akari da ko daga ina suka fito ba.

Haka nan kuma matafiya ’yan
shekaru daga 14 zuwa 79 su ma an
tsame su daga daukar hoton babbar
yatsar hannunsu. Mutanen da ke
tafiya a matsayin ma’aikatan
diflomasiyya ko kuma manyan
jami’an Gwamnati daga kowace Kasa
su ma an tsame su daga daukar hoton
babbar yatsar hannunsu. Sai kuma
mutanen da suka fito daga Kasashen
da aka yafe musu samun takardun
biza zuwa Amirka muddin ziyarar
tasu ba za ta wuce tsawon kwanaki
90 ba, kuma ya kasance ziyarar
saboda kasuwanci ne ko yawon bude
ido. Mutanen Kasashen da aka yafe
musu takardun biza amma suke son
su yi aiki ko su yi karatu a Amirka,
wajibi ne a gare su su samo takardun
biza, kuma su bi dukan Ka’idojin
shiga da fita Kasa da kuma daukar
hoton babbar yatsar hannunsu.
Dokar yafe takardun biza ta jawo ka-
ce-na-ce a Nijeriya domin wasu sun
zaci an KirKiro dokar ne saboda
dadada ma wani jinsi, da yake
wadanda dokar ta shafa sun fito ne
daga yammacin Turai.

Ofishin Jakadan Amirka a Nigeriya
yana son ya ba wa ’yan Nijeriya
tabbacin cewa, dokar daukar hoton
babbar yatsa ba ta da wata nasaba da
nuna bambancin jinsi.

Dokar yafe takardun biza ga wasu
Kasashe tana aiki fiye da shekaru 10,
daga lokacin da aka fara gwajin shirin
a shekarar 1986. An inganta dokar
ne saboda yawan jama’a da ke
bukatar takardun bizar shiga
Amirka,a cikin shekaru 20. Jami’an
gwamnatin Amirka sun shawarta
rage kudi da lokaci wajen ba da
takardun bizar ga masu yawon bude
ido zuwa Amirka.

Majalisar Dokokin Amirka ta tsara
dokokin da ya ba wa Kasashe damar
shiga cikin rukunin Kasashen da aka
yafe musa takardun bizar shiga
Amirka. Cikin Ka’idojin akwai Kin
biyan kashi uku na fom B1/B2 ga
’yan asalin Amirka, da na’urar
daukar fasfo, da hadin kai ta fannin
tsaro. Kasashe 27 a halin yanzu suna
cikin rukunin wadannan Kasashe da
aka yafe ma ’yan asalin Kasashensu
yin takardun bizar shiga Amirka.
Kasashen sun hada da na Turai da
na gabashin Asiya. Wannan dokar
babu ruwanta da nuna bambancin
jinsi. Haka nan kuma al’ummar
Kasashen Jamus da Faransi suna
cikin rukunin Kasashen da aka yafe
musu takardun bizar shiga Amirka ba
tare da damuwa da bambancin jinsi
ba. Babban abin misali a nan shi ne
idan dalibi dan Birtaniya yana son
zuwa karatu na tsawon shekaru hudu
a jami’ar Amirka za a dauki hoton
babbar yatsarsa kamar yadda za a
dauki hoton babbar yatsar dailibi dan
Nijeriya.

Amirka a shirye take ta saukaka
dokokin shiga da fita Kasarta, amma
kuma tare da cikakkun matakan tsaro
ga ’yan asalin Amirka da sauran
matafiya Amirka. Dokar daukar
hoton babbar yatsa, Ka’idoji ne da
Amirka ta shimfida domin cim ma
biyan bukatunta.

Saboda ta tantance wanda ke
shigowa Amirka, tare da daukar
matakan kare lafiyar kowa, ba ’yan
Amirka kadai ba har ma da
maziyarta da ke shigowa Amirka.
Mun kafa wannan dokar ne ba domin
mu nuna bambanci ba, sa’annan
dokokin ba za su saka matafiya cikin
mawuyancin hali ba. -

An Gudanar Da Wani Taro A Kan Harkokin Shar1’a

A Birnin Jas

Daga James Moolon
Jami’in Sashen Al’adu
Ofishin Jakadancin Amirka, Abuja

cikin watan Janairu manyan

malaman addini na cikin gida
Najeriya da na Kasashen waje sun
gudanar da wani taro da ya tattauna
kan samo hanyoyin kawo daidaita
al’amura da suka shafi sharia, mai
dauke da wata madogarar “Kyautata
Dangantaka Mai Karfi Tsakanin
Musulmi Da Kuma Sauran Mabiya
Addinin Kirista a Arewancin
Nijeriya.”

Duk da cewa tattauna batun ya
shafi addini da shari’a ko kuma
dokokin addinin Musulunci, wani
al’amari ne babba da ke bukatar
fahimtar juna.

A lokacin gudanar da taron,
malaman sun samu damar tabo
tasirin da addini ke yi cikin harkokin
yau da kullum a Nijeriya.

Wannan taron ya ba wa shehunnan
malamai da suka fito daga Amirka
damar bayyana da kuma fayyace
yadda ayyukan addini suke.

Daga al’amuran da suka shafi
mulki ko kuma gwamnatin Kasa har
aka sami daidaituwar rayuwa da
shugabanci a Kasar Amirka ba tare
da wani sashe na yin katsalanda cikin
harkokin wani sashen ba.

Wani shehun malami mai suna
Farfesa Cole Durham wanda kuma
Kwararren masani ne a kan al’amuran
da suka shafi addini da na shari’a a
Jami’ar Brigham Young University
a Utah, ya jawo hankalin Musulmi
da kuma mabiya addinnin Kirista da

Wakilai daga sassa daban-daban na duniya sun halarci wannan taro da aka yi a Jas.

su zauna lafiya da kwanciyar hankali
a tsakaninsu.

Bisa la’akari da cewar shi
mahalarcin taron da yake bayar da
gudummuwarsa ga wata majami’a
mai suna “Church of Latter Day
Saint”, wanda kuma ya ga jiya kuma
ya ga yau kan al’amuran majami’ar,
Farfesa Durham ya bukaci ’yan
Nijeriya da su samo hanyoyin
bambance ayyukan addini da kuma
al’amuran Kasa.

“Idan ba a sami hanyoyin warware
matsalolin bambance ayyukan addini
daga al’amuran gwamnati a Nijeriya
ba, to za a iya samun matsalolin
rashin zaman lafiya da kuma
rigingimu,” in ji Farfesa Durham.

Taron wanda  gidauniyar
Volkswagen ta dauki dawainiyarsa
wanda aka gudanar a birnin Jas, ya
biyo bayan wani nazari ne na tsawon
shekara guda da shehunnan malaman
Jami’ar Jas da kuma wata jami’a mai
suna Bayreth a Kasar Jamus suka

gudanar da wata “musabaka kan
harkokin addini da kuma samar da
dangantaka mai Karfi tsakanin
Musulmi da kuma sauran mabiya
addinin Kirista a Arewacin
Najeriya’.

Wasu kwamitocin bayar da
shawarwari kan addini da suka fito
daga jihohi goma sha biyu da ke
aiwatar da shari’ar addinin
Musulunci da wasu shugabannin
mabiya addinin Kirista da Kungiyoyi
masu zaman kansu da alKalai da ’yan
jarida, wanda ya hada da wakilan
dakarun soja da na jami’an ’yan
sanda, sun kasance cikin mahalarta
taron mutane dari shida, wanda ya
dau tsawon yini uku ana gudanarwa.

Haka kuma a jami’o’in Bayero da
ke birnin Kano da ta Ahmadu Bello
da ke Zariya, Durham ya nuna
bukatar da ke akwai na samar da
hadin kai da kuma rungumar juna
tsakanin mabiya addinai daban—
daban cikin al’'ummomin Nijeriya.m

Farfesa Durham Ya Y1 Kira Ga ’Yan Nijjertya Su Zauna

Lafiya Da Junansu

Farfesa Cole Durham na gabatar da jawabinsa.

Wani Farfesa a fannin shari’a da
addini dan Kasar Amirka mai
suna Cole Durham na Sashen Koyon
Ilimin Shari’a na Jami’ar Brigham
Young da ke Provo, Utah, ya yi kira
ga Musulmai da Kiristoci ’yan
Nijeriya su zauna lafiya da junansu.

Ya yi wannan jawabi ne a taron
lacca wadda aka yi wa laKabi da
“Daidaituwar Alaka Dangane da
Kasa da Addini”, a wurare biyu
watau a Sashen Bincike da Horaswa
na Jami’ar Bayero, Kano (Gidan
Mumbayya) da kuma Jami’ar
Ahmadu Bello ta Zariya.

Durham ya ce in har ba a samo
hanyoyin magance matsalar da ke da
alaKa da Kasar da addini ba, akwai
hadarin fadawa cikin rikice-rikice da
tarzoma. Ya Kara da cewa, “In har ba
mu nemo hanyoyin da mabiya
addinai daban-daban da ke Kasar nan
za su zauna lafiya da juna ba, lallai
za mu fuskanci matsaloli masu
yawa’ .

Da yake jawabi game da

abubuwan da ya fuskanta a
matsayinsa na daya daga cikin "yan
tsiraru mabiya coci da ke Amirka
kuma a matsayinsa na Farfesa a
fannin shari’a da addini a jami’ar da
ke da dangantaka da harkokin addini,
Farfesa Durham, ya yi sharhi game
da damuwarsa a kan harkokin addini
da Kasa. Ya ce ganin yadda aka
matsa wa addininsa wanda na ’yan
tsiraru ne, shi ya sa yake nuna
damuwarsa musamman ga mutanen
da ke fafutukar nema wa addininsu
mafaka a al’'umma.

A yayin da yake amsa tambayoyi a
kan dalilan da suka sa Kasashen
duniya suke tsoma bakinsu game da
shari’ar Musulunci a Nijeriya, Dur-
ham ya ce batun addini, batu ne da
ke dauke hankalin jama’ar duniya.
Ya yi gargadin cewa saboda ci gaba
da aka samu a harkokin fasaha ya
zama dole mu zauna lafiya da juna.
In ba haka ba za mu hallakar da
junanmu cikin sauKi irin wanda ba a
taba ji ba, a tarthin duniya.

Saboda haka, ya kamata mu samo
hanyoyin zaman lafiya da juna
sa’annan mu riKa tattaunawa a
tsakaninmu a harkokin da suka shafi
addini a Nijeriya da kuma sauran
wuraren.

Game da alaKar da ke tsakanin
addini da Kasa, Farfesa Durham ya
jaddada cewa in har akwai addini
guda da ya rinjayi sauran addinai a
Kasa, to, wannan addini zai kasance
yana dumu-dumu a harkokin tafiyar
da Kasa ta hanyoyi daban-daban,
kana shuwagabannin addinin a
wannan Kasar za su kasance suna
masu tsoma baki a al’amuran siyasa
wanda hakan zai kawo zubar da
mutuncin shuwagabannin.

Ya ce mai yiwuwa ne gwamnati
ta y1 wa shuwagabannin addinin
iyaka game da harkokin Kasa ganin
cewa kowannensu na da ra’ayi daban
a kan harkokin addini. A ganin
Farfesa Durham, babban muhimmin
abu da ke gabanmu a wannan lokaci
shi ne na gano hanyoyin da addinai
daban—daban za su zauna lafiya a
wuri guda.

A saboda haka, ya kawo
shawarwari wadanda yake ganin za
su taimaka wajen warware
matsalolin da ake fuskanta na
zamantakewar jama’a masu addinai
daban—daban.

Ya jaddada cewa, a tabbatar an kau
da matsi a harkokin da suka jibanci
addini, sa’annan a sani mai yiwuwa
ne mutane su bi addinansu sau da
Kafa ba tare da an samu matsalar
zama wuri guda ba. Ya ce wadannan
su ne hanyoyin da za a bi a samu
jituwa a tsakanin Musulmi da
Kiristoci a Kasa mai al’'umma daban-
daban irin Nijeriya. [ ]

Mawaka Amirkawa Musulmi Sun Y1 Musabaha Da
Matasa *Yan Nijeriya

L - o 5 | .
Iyaye Musulmi da wadanda ba Musulmi ba da suka halarci wannan wasan
waKe waKe ta “Native Deen”.

ative Deen, Kungiyar makada

Amirkawa Musulmi ta gudanar
da wasu wasanni biyu a cikin babban
birnin tarayya, Abuja, ta kuma sami
ganawa da gidan rediyon Rhythm
94.7 mai zangon FM da kuma gidan
rediyon Kaduna na tarayya.

Wasannin sun tabo raya sha’anin
wakoKi ta fuskar addini da kuma raya
dangantaka tsakanin matasa.

“Wannan al’amari ya fi gaban a
fadi” kamar yadda iyaye Musulmi
suka bayyana jim kadan bayan
kammala wasan da aka yi shi a
Abuja.

Bikin wanda aka gudanar a Cibiyar
gudanar da tarurruka ta marigayi
Shehu "Yar’adua da kuma wanda aka
yi a Cibiyar Raya Al’adu ta birnin
tarayya duk da ke Abuja, sun samu
mahalarta da dama.

Y

Iyaye da matasa Musulmai sama da
dari biyar, suka yi kwambar rera
waKoKi tare da Joshua Salam da

A shekara ta 2003,
Madadan Joshua Salam da
Nacem Muhammad sun
rattaba hannu tare da Yusuf
Islam (wanda a da ake kira
Cat Stevens) da masu
shirya wakoki da kade-
kaden da ake kira Moun-
tain of Light Production,
domin yin aiki kan wasu
sababbin wakoki masu
dauke da fadakarwa da
kuma aikr da hikimar waka
a jerin sanyaya zukatan
masu sauraro.

Dangane Da Tarbiyyantarwa

“Native Deen” a lokacin da suke gabatar da
waKoKinsu kama da wa’azi.

Abdul Malik da Nacem Muhammad
masu dauke da sakwannin zaman
lafiya, da Kaunar Allah Mabuwayi da
kuma sadaukar da rayuwa cikin
addu’0’i domin kubuta daga masifa
da kuma matsalolin duniya.

A lokacin da aka KarKare bikin
karo na biyu da aka yi a Cibiyar
Raya Al’adu ta birnin tarayya da ke
Abuja, dalibai daga makarantar
sakandare ta Islamiyya ta Nurul
Bayan, sun yi sahu a jerin wadanda
ke nuna fahimtar Kungiyar, bisa
tasirin waKoKinta da kuma fada a ji.
Haka zai yi amfani cikin harkokin
matasa Amirkawa Musulmi har ma
da sauran Musulman Kasashen
duniya.

Kungiyar makada da mawaka mai
suna Jama’atul Ahababu Lin-
Nabiyyil Awabi da ta zo daga Kano

”Yan Mandiri na Kungiyar Jama’atul Ahababu Lin-Nabiyyil Awabi da suka yi
musabaha da takwararsu ta “Native Deen” daga Amirka.

o\

Dalibai ’yan Nijeriya daga makarantar Sakandare ta Islamiya mai suna Nurul Bayani
da suka halarci wasan a Cibiyar Raya Al’adu ta birnin Tarayya a Abuja.

ne ta goyi bayan kade-kaden Na-
tive Deen. Kungiyar ta Jama’atul
Ahababu Lin-Nabiyyil Awabi da
take KarKashin jagorancin Malam
Magaji Mohammed Sabi’u ’Yan
Tandu, an kafa ta ne a unguwar

Adakawa ta Karamar Hukumar Dala
ta Jihar Kano kimanin shekaru 14 da
suka gabata. Kamar Kungiyar Native
Deen, ita ma tana cike da waKoKi
masu Kunshe da wa’azi da kuma
koyarwar Annabi Muhammad

(SAW) da kuma jawo hankalin
al’ummar Musulmi su yi aiki da
koyarwar. Ana kiran kayayyakin
kidin Kungiyar da “Mandiri” wanda
aka samo daga fasahar Hausa.

Kade-kaden Kungiyar makadan
sun burge mutane ’yan’uwa
Musulmi. Amirka ke raya wannan
harka. Kuma kidin ya ba su damar
sajewa da kowane lokaci.

Ma’abuta waKoKin addini sun nuna
jin dadinsu ganin yadda suke debe
kewa da kuma daukaka duniya ta
hanyoyin yaKi da miyagun halaye.
Ya dace kowa ya sami kaset na CD
da suka gudanar a Abuja da kuma
shirin da suka yi a Kaduna.

A shekara ta 2003, Makadan
Joshua Salam da Nacem Muhammad
sun rattaba hannu tare da Yusuf Is-
lam (wanda a da ake kira Cat
Stevens) da masu shirya waKoKi da
kade-kaden da ake kira Mountain of
Light Production, domin yin aiki kan
wasu sababbin wakoKi masu dauke
da fadakarwa da kuma aiki da
hikimar waKa a jerin sanyaya
zukatan masu sauraro.

A cikin watan Oktoba na shekarar
2003, sun bi sahun Yusuf Islam a
wani katafaren dakin taro da ke
London mai suna Royal Albert domin
bitar wata waKar wayar da kan "yan
Afirka ta zaman lafiya ta shekarar
1970, watau “waKar zaman lafiya’.

Haka kuma a cikin watan Fabrairu
na wannan shekarar ta 2004, a cikin
jerin shirye-shiryen BBC mai suna
“Pathways’ wato hanyar tsira, shiri
ne da aka samar domin kawar da duk
wasu halaye da ke kawo barazana
tsakanin al’adu da kuma harkokinmu
da muke gudanarwa na yau da
kullum domin kubuta daga miyagun
Kaddarori marasa amfani a
rayuwarmu. ]

Bayanin Makon Mata Na Kasa Da Kasa

(Jerin Shirye-shirye na Kasashen Gabas ta Tsakiya da kuma sauran Kasashen duniya.)

anufofin Shugaba Bush sun

waiwayi kimanta darajar
samar da walwala ga kowane mutum
da kuma rayuwar kowace Kasa.

Mutane da yawansu ya kai miliyan
50 maza da mata da kuma yara ne
suka sami ’yancin kansu daga
Kasashen ko kuma daga mulkin
danniya a doron Kasa.

Mata da kuma ’yammata miliyan
ashirin da biyar ne suka dace da
zuwa makarantu, suke da ikon jefa
Kuri’arsu da kuma gudanar da
ayyukan ci gaban harkokinsu ga
al’'ummominsu.

Amirka na ci gaba da bunKasa
harkokin kimanta darajar mutane,
domin gatan da za a samar wa jama’a
shi ne na "yancin walwala da kuma
mulkin dimokuradiyya ga mata.

... Shugaban Kasa ya bukaci
tanadin dala biliyan 15 na tsawon
shekaru biyar a wani yunKuri na yaKi
da cutar Kanjamau ga Kasashen
Ketare.

... A cikin shekara ta 2002,
Shugaba Bush ya samar da wani shiri
mai dauke da dala miliyan 500 domin
kare jarirai daga harbuwa da Kwayar
Kanjamau daga uwaye zuwa jarirali,
wani shiri ne na Kasa da Kasa.

... Asusun nan na musamman zai
samar da dala biliyan 5 ga Kasashen
da suke fafutukar mulkin gaskiya
domin raya al’'ummominsu da kuma
raya ci gabansu, musamman ta fuskar
harkokin mata da kuma yara.

. Shugaba Bush ya bukaci
tanadin sama da dala miliyan 50 na
tsawon sama da shekaru biyu a wani
yunKuri na yaki da talaucin mutane,
musamman mata da kuma yara

Sy, —

Mata a Farisa (Iran) na taron tattauna makomarsu a KarKashin gwamnatin
dimokuradiyya.

Kanana da ake tilastawa yin
karuwanci da bautar dole.

... zuwa wannan lokacin, shirin
Shugaba Bush na hada hannu da
Kasashen Gabas ta Tsakiya, ya
sadaukar da dala miliyan 129 ga wasu
ayyukan tallafa wa tattalin arziki, da
harkokin siyasa da rayuwa da kuma
kawo sauye-sauye cikin sha’anin
ilimi a Kasashen Gabas ta Tsakiya da
kuma yunKurin jeranta samuwar duk
wata dama ga al’'ummar wannan
yankin, musamman mata da kuma
matasa.

... Dala miliyan 9 aka kashe domin
tallafa wa mata ’yan asalin Afirka da
ke gudun hijira.

IRAKI

Tun bayan da jama’ar Kasar IraKi
suka samu "yancin walwala, Amirka
ke ci gaba da tallafa musu.

Tsarin da mulkin Saddam Hussein
ke bi na tozarta iyalan jama’a ya zo

Karshe kuma mutanen Iraki da suka
fito daga Kabilun Kasar da sauran
Kungiyoyin addini suna cikin jama’ ar
da suke KoKarin sake gina Kasarsu
IrakKi.

... A cikin watan Nuwamba,
Shugaba Bush ya gana da
shugabannin Kasar Iraki a ofishinsu
har sun tattauna rawar da mata za su
taka cikin al’amuran gudanar da IraKi
nan gaba.

... Wasu mata uku da suke cikin
hukumar gudanar da mulkin Kasar
Iraki sun samu damar, rubuta daftarin
dokoki da tsare-tsaren mulkin rikon
Kwaryar Kasar.

... Dokokin tafiyar da al’amuran
Kasar sun haramta nuna bambancin
jinsi ko na Kabilanci ko na addini
kuma daftarin ya yi wa duk wani ko
wata ’yar Kasar tanadin ikon zaben
gwanin da mutane ke so.

... A wannan sakamakon ne,

dokokin tafiyar da Kasar, suka fitar
da wasu sababbin shirye—shirye guta
biyu domin amfanin mata — An kebe
dala miliyan goma ga shirin raya
harkokin mata ta fuskar
dimokuradiyya mai dauke da alaKar
sadarwa da Amirka da kuma matan
Iraki.

...Amirka ta goyi bayan zuwan
matan Kasar IrakKi Majalisar Dinkin
Duniya domin sanin martabar mata
a birnin New York, daga 1 — 12 ga
watan Maris, 2004.

. matan Iraki shida ne suka
halarci wani shirin Fulbright da aka
maido da shi cikin watan Janairu.

... Amirka tana raya wasu cibiyoyin
mata da ke yankunan Kasar.

Muna gyara da kuma samar da
kayayyaki ga cibiyoyin mata da ke
birnin Bagadaza. Na farko an bude
shi, ranar 8 ga watan Maris, 2004.

KASAR AFGHANISTAN

Matan Kasar Afghanistan na shirin
tinkarar yin zabe cikin walwala,
bayan samun damar shiga cikin
harkokin tsara daftarin kundin mulkin
Kasar. A lokacin baKin mulkin ’yan
Taliban, sun muzguna wa ’yammata,
wadanda aka haramta musu neman
ilimi. An toshe wa mata hanyoyin
shiga ofis da samun ayyuka,
sa’annan ana yi wa mata bulala a
bainar jama’a in har suka nuna
bijirewa ga mulkin ’yan Taliban.
Yanzu haka matan Afghanistan sun
bayyana cikin harkokin raya tattalin
arzikin Kasa da raya harkokin
zamantakewa da kuma sha’anin
habaka harkokin siyasa a shirin
“yanta Kasar Afghanistan.

... Likitoci mata sun koma bakin
ayyukansu da ma sauran wasu mata
da ke da Kwarewa ga wasu sassan.
Duk suna bayar da gudummuwarsu

a fannin raya harkokin samar da lafiya
da suka dace da zamani.

... Hukumar matan Kasar Afghani-
stan tare da Kasar Amirka, suna samar
da musayar harkokin ilimi tsakanin
ma’aikatan Afghanistan da
hukumomin Amirka da ayyuka
managarta a tsakaninsu.

Kasar Amirka ta gyara
Ma’aikatar Mata ta Kasar da kuma
gina Cibiyar Mata da take bayar da
horo ga masu bukatar koyon ayyuka.

. sabon kundin tsarin mulki na
Afghanistan ya samar da ’yanci
daidai wa daida, tsakanin jama’ar
Kasar wanda ya hada da ‘yancin
gudanar da harkokin zabubbuka da
aka shirya gudanarwa a cikin wannan
shekarar.

... Amirka tana samar da kudi dala
miliyan 2.5 domin gina cibiyoyin
gudanar da harkokin mata, wanda
kowace cibiya za a samar da
na’urorin rediyo da kuma dakunan
nazari da kuma bangaren kulawa.
Haka kuma cibiyoyin suna samar da
wuraren koyon
sana’o’in mata.

. Samarwa
da kimanta
darajar matan,
ba  Karamin
al’amari bane ga
mutanen Af-
ghanistan da
taimakon
Gwamnatin

Amirka. An
samar da
kudade, ga
matan da
mazajensu suka
mutu a filin daga
kuma suna

koyon sana’o’in

hannu a masana’antu. YunKurin
farko na agaza ma wasu mata, wasu
sun dauki mata suna yi musu ayyuka,
bayan kammala samun horonsu.
Matan da suka rasa mazajensu da suke
ayyuka a wuraren gasa burodi da
sauran abubuwa makamantan hakan,
sun samar da burodi ga kimanin
mutane 250,000 da ke birane a cikin
shekara ta 2002.

... Kundin tsarin mulki na Kasar
Afghanistan ya samar da ’yanci da
kuma iko ga matan Kasar da kuma
samar da wakilci a cikin daftarin tsarin
mulkin.

FATAUCIN MUTANE

Shuagaba Bush a kullum yana Kara
fadada ayyukan yaki da fataucin
mutane, wanda hakan wani sabon
salon bauta ce da aka gano.

A kowace shekara kimanin mutane
dubu dari takwas zuwa dubu dari tara
ne, yawancinsu kuma mata da yara
Kanana, ake fataucinsu cikin
Kasashen duniya, ana fataucin
dubbansu zuwa Amirka. [ |

fataucin mata da bautar dasu da ake yi a yakin.

Shugaba Bush Ya Ce Kasar Amirka

»

[ A
Na Kan Bakanta Na Yaki Da *Yan Ta’adda %

Jama’ ar Kasar Amirka ba za su taba
yin sako-sako ko su ji tsoro ba kan
al’amuran da suka danganci
ta’addanci. Shugaba Bush ne ya furta
hakan a ranar 2 ga watan Maris a
wani bukin farko da aka kebe na
Ma’ aikatar Kula Da Harkokin Tsaron
Cikin Gida na Amirka.

“Shekaru biyu da rabi da suka
gabata wato a wata safiya cikin watan
Satumba Kasar nan tamu ta tsinci
kanta cikin wani hali na mamaya mai
tattare da baKin ciki,” Shugaba Bush
ne ya furta haka.

Tun lokacin da wannan al’amarin
ya faru, Kasar Amirka ke ta farautar
maboyar "yan ta’addan tare da dakKile
duk wasu hanyoyi ko kuma dabarun
da suke aiki da su wajen gudanar da
wata ta’asa da kuma toshe hanyoyin
samun kudadensu”.

Haka kuma an yi kukan kura kan
farauto shugabanninsu daya bayan
daya. Ba za mu yarda a yi mana
sakiyar da babu ruwa ba, kuma mun
yi tanadin duk wani shirin tinkarar
magabtan. Yanzu haka kashi biyu
daga cikin uku na shugabannin
Kungiyar Al-Qaeda aka damKe ko
kuma aka halaka. Saura daga cikinsu
na boye, suna gudanar da rayuwarsu
cikin tasku. Dole ne mu nuna wa
masu aikata halayen kashe-kashen
nan kuskurensu, kamar yadda doka
ta yi tanadi.

Shugaba Bush ya nuna buKatar da
ke akwai, domin kawo gyara kan
wata dokar da ake kira ‘Patriotic Act’,
da za ta Karfafa tinkarar ’yan ta’adda
kafin wa’adin dokar ta zo Karshe a
shekarar nan.

“Shekaru da yawa da suka gabata

mun yi aiki da irin wannan dama don
gano mutanen da suke yin al-
mubazzaranci da kudade da kuma
masu fataucin miyagun Kwayoyi.
Matsayina kan al’amarin mai sauKin
fahimta ne.” In har wadannan
dabarun sun kasance masu amfani
matuka domin farauto miyagun
mutanen, to, lalle ’yan ta’adda ba za
su tsira ba, in ji Shugaba Bush.

Haka kuma, Shugaba Bush ya
miKa wata bukatar da ke akwai ga
Majalisar Dokokin Kasar Amirka
domin samo riga-kafin samun kariya
da kuma maganin makamai masu
guba da ‘yan ta’adda za su iya aiki
da su domin kai farmaki.

Shugaban ya yi nuni da cewa a
KarKashin shugabancinsa, tuni aka yi
tanadin magunguna da sauran
kayayyakin aiki da kuma maganin
Kananan Kuraje a hannu, domin yi
wa jama’ar Amirka riga-kafin
kamuwa da ciwon, a wani matakin
kawo daukin gaggawa. Ya fada
cewa, an yi tanadin na’urori masu
inganci da za su taimaka wajen gano
inda aka boye duk wata guba mai illa
ko kuma jami’an da suke biranen
Kasar.

Bush, ya tabo batun kawar da
ayyukan Kungiyar Taliban a Af-
ghanistan da tunbuke Saddam

Ba za mu taba mantawa
da ranar da ’yan ta’adda
suka yi mana shigar
mamaya wadda suka bar
mu ko kuma suka bar
kasarmu cikin taraddudi
mai muni ba

Hussein daga kan mulki a Kasar Iraki
da kuma lalata aniyar masanin
ayyukan kimiyyar nan na Kasar Pa-
kistan, A. Q Khan a wani yunKurinsa
na samar da hanyoyin yada makamai
masu guba da kuma yadda Kasar
Libya ta fito ta gaya wa duniya cewa
ta daura aniyar lalata miyagun
makamanta, wanda ya ce duk
wadannan nasarori ne kan yaki da
ta’addanci. Ya ce a bisa yunKurin
samar da hanyoyin sauraron matakan
tsaron cikin gida a Kasar ta Amirka,
sun taimaka ana samun jigilar mutane
ta jiragen sama cikin kwanciyar
hankali. Sauran nasarorin su ne
kulawa sosai kan iyakokin Kasa da
na ruwa domin shigowa, da samar da
kulawa ga abubuwan more rayuwa
gajama’a da tsare ayyukan hanyoyin
sadarwa ba tare da wata barazana ba.
Sai kuma na hanyoyin sufuri, da
tanadin kawo agajin gaggawa ga
Kasa.

Shekarar da ta gabata “ta kasance
daya daga cikin shekarun nasororin
sashen tsaurara matakan tsaron cikin
gida,” da aka samar, wanda Shugaba
Bush ya jinjina wa Shugaban
Ma’aikatar Tsaron Harkokin Cikin
Gida, Tom Ridge ganin yadda yake
tsare Kasar ba dare ba rana da kuma
jama’arta. Sai dai kuma Shugaba
Bush ya jawo hankalin jama’ar Kasar
da cewa, “Samar da tsaro, nauyi ne
da kowane dan Kasa zai bayar da tasa
gudummuwar.

“Ba za mu taba mantawa da ranar
da ’yan ta’adda suka yi mana shigar
mamaya wadda suka bar mu ko
kuma suka bar Kasarmu cikin
taraddudi mai muni ba”. m

Matsayin Dimokuradiyya Ya Zarce Al’adu Da Tarihi

Mulkin dimokuradiyya da

samun ’yancin walawa,
muhimman abubuwa ne da suka
zarce al’adu da tarihi, in ji Colin
Powell, Sakataren Harkokin Wajen
Amirka.

A nahiyar Asiya kawai an sami
bullowar sababbin  mulkin
dimokuradiyya bakwai a cikin
shekaru 18 da suka wuce. Sakataren
ya furta haka ne a wani jawabi da ya
yi a ranar 2 ga Maris a wajen bikin
Heritage a Washington DC.

Wannan lamarin da ban sha’awa
kuma da mamaki. Ya Kara da cewa
a wani lokacin can baya jama’a sun
dauka cewa mulkin dimokuradiyya
ba zai yi aiki a nahiyar Asiya ba,
kamar yadda yake aiki a wasu
Kasashe. Mutane masu yawa sun
bayyana ra’ayin cewa al’ummar
Asiya ba su da sha’awar kafa
gwamnatin dimokuradiyya.

Al'ummar Asiya sun nuna cewa
duniya canzawa take yi zuwa
wayewar kai, in ji Sakakaren. Yace
Kasar Japan ta kare al’adunta, a inda
ta zama daya daga cikin
shugabannin Kasashen duniya da
suka rungumi ci gaba da mulkin
dimokuradiyya tare da ingantaccen
tattalin arzikin Kasa.

Mu Amirkawa mun rungumi
wannan kyakkyawar al’adar daga
Turai ne yayin da al’ummar Asiya
suka cim ma wannan matsayin ta
hanyar al’adunsu. Sakataren ya ce
har da haka mulkin dimokuradiyya
tsari ne da ya game duniya baki daya.

Martabar Kasa ba ta tsaya a kan
girman Kasar kawai ba, amma ta
shafi har mutuncinta. A wannan
zamanin  matsayin  mulkin
dimokuradiyya da cinikayya da

Sakatare Colin Powell

’yancin jama’a da mutuncin maza da
mata a KarKashin kiyaye doka da oda,
dukansu suna da muhimmanci.

A wannan zamanin
matsayin mulkin
dimokuradiyya da
cinikayya da ’yancin
jama’a da mutuncin
maza da mala a
Karkashin kiyaye doka
da oda, dukansu suna
da muhimmanci,
saboda irin
muhimmancin shi ya sa
a halin yanzu suka
sami gindin zama a
Kasashen Asiya,
wadanda da can baya
suka rungumi akidar
mulkin soja kamar
Kasar Koriya da Kasar
Mongoliya mai mulki
SUIguzu.

Saboda irin muhimmancin shi ya sa
a halin yanzu suka sami gindin zama
a Kasashen Asiya, wadanda da can
baya suka rungumi aKidar mulkin
soja kamar Kasar Koriya da Kasar
Mongoliya mai mulkin gurguzu.

Habakar mulkin dimokuradiyya a
nahiyar Asiya ta kawo canje-canje a
manufofin harkokin wajen Amirka,
fiye da can baya, in ji Powell.

Powell ya ce matsayin manufofin
Shugaba Bush dangane da nahiyar
Asiya shi ne a samar da ’yancin
walwala da Karfafa mulkin
dimokuradiyya bisa tunanin
al’ummar Asiya. Karuwar arzikin
Asiya ta tabbata ne saboda rungumar
aKidar mulkin dimokuradiyya.
Powell ya ce yankin Fasifik na Asiya
shi ke samar da kashi 25 na
kayayyakin masana’antu da kuma
kimanin kashi 23 na hada-hadar
kasuwancin duniya.

Canje-canjen da aka samu a
sanadiyyar mulkin dimokuradiyya,
ta shiga cikin wani irin hali, in ji
Powell, amma Amirka ta dage wajen
taimakawa. Manufofinmu na da
matakai iri biyu. Na farko shi ne ci
gaban kasuwanci wanda ba shi da
wani tarnaKi, sa’annan na biyu shi
ne mu Karfafa matakan tsaro a
nahiyar, domin ’yan Asiya su sami
ci gaba da kansu, in ji Powell.

Powell ya gabatar da wannan
jawabi ne a wajen lacca ta Kungiyar
Heritage. Kungiyar an kafa ta ne a
shekarar 1973 domin ta gudanar da
bincike a kan harkokin ilimi, saboda
tunawa da marigayi BC Lee wanda
shi ne ya kafa kamfanin Samsung.

Laccar tana duba matakin
dangantaka tsakanin Amirka da
nahiyar Fasifik na Asiya. [ |

Dabarar Kamfen Ce Za Ta Fitar Da Gwani Cikin

"Yan Takarar Shugabancm Kasa

Daga Steve Holgate
Wakili na musamman
na muyjallar Washigton File.

aben Shugaban Kasar Amirka
wani al’amari ne mai jawo
hankalin jama’a fiye da duk wani
kamfen na siyasa a duniya bayan
wa’adin kowadanne shekaru hudu.
Manema labarai suna fitowa daga
Kasashe daban—daban da suke bin
sahun sauran ’yan’uwansu ’yan
jaridun Amirka dangane da yin kalaci
da duk wani labari da zai fito daga
kowane sashen dan takarar
Shugaban Kasa a KarKashin manyan
jam’iyyun nan wato Demorat da
Jam’iyyar Republican, bisa yunKurin
da kowace jam’iyya ke neman yi wa
“yar’uwarta fintinkau ta fuskar siyasa.
A Kasar Iran, wannan al’amari ya
mamaye labarinsu da sauran sharhi
da suke yi cikin harkokin jama’a. A
wasu rahotonni na ba sabon ba,
manema labarai da suka fito daga
Kasashen duniya suna bin bahasin “ta
yaya sassan nan biyu ke yi suna fitar
da dan takara gajam’iyyun?”
Kuma wane ne mai rike da
maudu’in yadda sassan biyu za su
fafata? Wannan wani bahasi ne mai
tattare da dogon sharhi, sai dai wani
al’amarin da ake kwatantawa ya
zarce kaiwa da komowa da ake yi a
kamfen Shugaban Kasa kansa. Sau
da yawa cikin tutiyar dimokuradiyya
Jagoran Jam’iyya a majalisa shi ne

Dan Takarar Jam’iyyar “Democrat” - -
John Kerry.
babban zagi a lokutan zaben kuma
shi ne kan gaba na jeranta al’amuran
Firayim Minista. Shi ko kandagarki
ne kan al’amuran siyasa a jam’iyya
na tsawon wasu shekaru Kasa ko
kuma fiye da goma, wanda yake
kaifafa ayyukansa da umurnin
shugabancin jam’iyya. A Kasashe da
yawa kamar a Iran babu wani dan
takarar wannan matsayi ko waninsa
da zai fafata kan wata bukatar siyasa
ba tare da hurumin shugabannin Koli
ba. Maganar gaskiya, duk wanda
samuwarsa zuwa wani ofis zai
wakana, yana bukatar amincewar
jam’iyya tun kafin ya fara nuna kansa
a wurin da za ai masa ganin dan
takara, kuma dole ya kiyaye
sharudda da dokokin jam’iyyar.
Hanyoyin da aka yi tanadi wajen
nada dan takarar Shugaban Kasa a
Amirka, suna la’akari da al’adu da
kuma tsarin siyasa mai samar da

Dan Takarar Jam’iyyar “Republican” -
George W. Bush
tsarin harkokin gudanarwa wanda
babu bambanci. Wannan mataki yana
samar da sababbin fuskoki, da
ra’ayoyi ko kuma dabaru ga harkokin
siyasa, wanda ke Kalubalantar ’yan
siyasa da suke wa kansu ganin
rikakku. Sau da yawa, wannan
dabara tana aiki kuma sababbin shiga
suna yin nasara. In kuma ana iya
tunawa babu dayan biyu walau
tsohon Shugaban Kasa Clinton ko
Shugaba Bush, babu wanda zai bugi
Kirji ya ce shi mai fada a ji ne a Kasa
kafin nada su cikin harkokin siyasa.
Wannan hanya ba ta ba wa
shugabannin jam’iyya wata dama su
taka rawa sosai. Kuma kowane dan
takara na da ikon zaben salon
saKonsa. Haka zai zama wani
al’amari na ban mamaki ga jama’ar
Iran, cewa duk da shugabancin da
jam’iyyar Kasa ke da shi, ba ta da
wata cikakkar damar jama’a su taka

rawar a-zo-a gani a lokacin samar da
matsayin da zai kai ta ga dukufa cikin
zabe. Amma wannan wani al’amari
ne da ya zamanto wa Amirkawa jiki.
A duk tsawon lokacin kamfen
dangane da samar da wanda za a
nada shugabancin jam’iyyar ba mai
hurumin gaya wa membobin
jam’iyyar dangane da wanda za su
zaba. Ba su da ikon haramta wa wani
memba da yake da niyyar zama dan
takara a duk wani muKami mafi
girma a Kasa. Ba za su zabi ma
wanda zai zama memba a jam’iyyar
ba. Sai dai kowane mai jefa Kuri’a
ya yi rajista da duk jam’iyyar da yake
so ko kuma take so. Wadannan bayan
da aka jeranta su suna fuskantar
alKibla daya wanda take taimakawa
dangane da fahimtar yadda
Amirkawa ke zaben ’yan takarar
tsayawa Shugaban Kasa. Al’amarin
kullum Kara kyau yake yi bisa adon
da dimokuradiyya ke wa wannan
sashen, bayan wasu shekaru.

A jerin al’amuran da suke takure
kan wannan harka, a maimakon
zaben wakilansu kowane lokaci
kamar haka, kowace jiha tana zaben
su a lokacin da ta ga ya yi mata daidai
tsakanin Janairu da kuma watan Yuni
a lokacin zaben Shugaban Kasa na
wannan shekarar. Sakamakon yana
dauke da wata buwaya kan zaben fid
da gwani. Da kuma yadda ’yan
cikin gida na jam’iyyar ke kakare yan
takarar daga wannan sashe zuwa
wani sashen Kasa a iya lokacin da ake
gudanar da nadin dan takarar, wadda
take ba da tabbaci ga masu kada
Kuri’unsu cewa suna gudanar da
harkokin Kasa, wanda yake nuni, bai
tsaya ga wani yanki ba, wanda
al’amarin ba na mutum ko dan takara
guda daya ba. In har shugabannin
jam’iyyar suna da Kayyadadden ikon

fada aji, to lalle wani zai samu Karfin
tambayar wane dan takara ne zai
samu damar a nada shi. A wani labari
da ya yi tazara daga tsari irin na
Majalisar Dokoki da aka ambata a
baya, tsarin nada dan takara a
Amirka, ba ya ba manyan ’yan
Majalisar Dattijai dama wanda
bukatarsu a wannan fanni kadan ne.
Dan takarar jam’iyyar Democrat da
ke kan gaba a Massachusetts, Senator
John Kerry, abin waiwaye ne mai
nuni da cewa “yan Majalisar Dattijai
biyu ne kawai aka zaba suka zama
shugabanni cikin shekaru goma da
suka gabata (To sai ya sa haKuri, sai
dai maganar da ke akwai, daya daga
cikin mutanen biyu ya fito ne daga
Massachusetts mai suna Senator John
Kennedy).

Wannan al’amari bai kawo sassauci
ga Mataimakin Shugaban Kasa ba,
duk da cewa akwai wasu dabaru da
ake surkullensu dangane da sanarwar
shugaba zuwa matakin farko. Sau
biyu ne cikin tarihin Kasar aka samu
Mataimakin Shugaban Kasa da ya
mara wa wani shugaban baya cikin
mulki ya samu nasarar zama
Shugaban Kasa. Mahaifin Shugaban
Kasa na yanzu, George W. Bush,
yana cikin mutanen nan biyu.

Tarihin rashin samun nasarar
mataimakan shugabanni za a ce ya
yi daidai da abin da wani dan siyasa
ya fada da cewa “kujerar
Mataimakin Shugaban Kasa a

Amirkawa masu zabe

Amirka kamar wani guntun gaya ne
da ake Kyamatar daukarsa. Kowa
cewa yake yi ba zai dauke shi ba.
Amma daga Karshe, wani zai dauke
shi”.

To, lalle in har dabi’un nada dan
takara bai yi wa fitaccen mutum
sassauci ba, to, wa zai samu sassauci
daga nau’in fid da dan takara?

Wa zai yi sassauci ga gwamnoni
hamsin a jihohinsu? Wa zai iya cewa
sanin makamar ayyukansu a matsayin
shugabannin jihohinsu ne ya ba su
damar da babu tankiya na zama masu
mara wa shugaban Kasa? Hudu daga
cikin shugabannnin Kasar Amirka
biyar, wato Carter da Reagan da
Clinton da kuma Shugaba Bush sun
taba rike muKaman gwamnoni kafin
su zama Shugabannin Kasa.

Sakamakon hakan ya jawo kai-
komo da ake yi dangane da kamfen
najam’iyya, domin nada dan takara
wani abu ne bayyananne, musamman
a jam’iyyar da ba ta da wani da ke
niyyar shiga domin a sake zabensa
(Jami’iyya mai ci sau da yawa takan
tsara al’amuran da ke nuna goyon
baya gare shi, wanda hakan ke rage
yawan hura wuta da jam’iyyar za ta
iya fuskanta. Babu wani Shugaban
Kasa da ya taba neman a tsai da shi
dan takara ga jam’iyya akacc a’a, a
duk tsawon shekaru 175 baya da aka
ratso).

A wasu lokuta ana samun wasu
baKin fuskoki, ko tsoffin masu fada
aji ko kuma wasu "yan takara
da za a kira dagula-wasa da
kan nuna cancantarsu ga
manyan muKamai, wanda ke
nuni da cewa, a bar wa masu
kada Kuri’a, amma ba
shugabannin jam’iyya su zabo
= wanda zai samu nasara ba.
Duba ShafiNa 21

Alkiblar Amirkawa *Yan Asalin Afirka Kan Zabe Mai
Zuwa A Kasar Amirka A Wannan Shekarar 2004

Fidda Kal

A wata ganawa da aka yi da shi, Dr. Ron
Walters wanda kuma Darakta ne a Cibiyar
Huldar Jagoranci ta Amirkawa ’yan asalin
Afirka da ke Jami’ar Maryland. Ya zanta
da mujallar Washington File ne a inda
ya sanar da wakilinta, Darlisa Crawford irin
rawar da Amirkawa ’yan asalin Afirka za su
taka a wannan zabe na shekara ta 2004. Dr.
Walter Kwararren masani ne ta fuskar
tafiyar da shirye-shirye a talabijin. A bisa
wannan mataki sai a bi batutuwan kamfen
da aka tattauna wadanda ke da bukatar isar
da sako ga tsiraru wadanda za su kada
Kuri’unsu ga jam’iyyar Republican.
Batutuwan da ke biye sun danganci
ganawar da aka yi da shi ne kamar haka:
Tambaya: Wadanne batutuwa ne
masu girma a wannan zaben na
shekarar 2004 da suka shafi
Amirkawa ’yan asalin Afirka?
Walters: Cibiyar nan ta hadin

gwiwa ta fuskar nazari kan al’amuran
siyasa da tattalin arziki, ta shafi
jama’ar da suka gudanar da bincike
kan al’amuran siyasa ta wannan
fannin. Har ila yau tana dauke da
Kudurori makamantan haka. Amma
Kuduri mafi girma a wannan lokacin
shi ne na samar da ayyukan yi a
maganar da muke yi kan yawaitar
rashin ayyukan yi tsakanin baKaKen
fata. Lamarin ya rubanya na fararen
fata. Yawan marasa ayyukan yi ya
tasam ma kashi 11, wanda ko na
fararen fata marasa ayyukan yi bai
shige kashi 5.1 ko kuma 5.2 ba.
Wannan al’amari shi ne ya fi Kamari
a cikin al'ummomin baKaKen fata. In
muka yi la’akari da matsalolin rashin
ayyukan yi ga fararen fata.
Tabbataccen al’amari ne cewa ilimi

batu ne mai mahimmanci. Yanzu
haka muna tunawa da hukuncin ilimi
na Brown Vs Brown. Tun bayan
shekaru hamsin da suka gabata
Kotun Koli ta yanke hukunci game
da makarantun da ke Amirka. Duk
da haka, muna cikin turaddadin
bambancin musayar wannan
hukunci da ya danganci sha’anin
ilimi. Kashi tamanin na yara
bakaKen fata suke zuwa makaranta
inda kashi hamsin duka yara bakake
ne, sai kuma kashi sittin yara fararen
fata suke zuwa makarantun. To lalle,
batun ilimi, musamman karatun gaba
da sakandare al’amari ne mai girma,
in aka yi la’akari da cewa shi ne
siradin tafiyar da rayuwa wanda ke
samar da tudun dafawa ga duk wani
matsayi mafi girma. Bukatun samar
da tallafin kudaden taimako da
gwamnati za ta bayar suna da
mahimmanci cikin wannan al’ amari.

Sai maganar lafiya, lalle wannan
batu shi ma mai girma ne.

Dalili kuwa in aka lura da yawan
cututtuka daban-daban masu
auratayya da juna da yare daya
kamar kula da lafiya tsakanin bakakKe
da fararen fata da kuma hanyoyin
tafiyar da su da kulawa ta fannin
ayyukansu kamar maganar samar da
inshora. Wadannan abubuwan da na
zayyana su ne kan gaba cikin
wannan Kuduri.

Maganar yaki a Kasar IraKi yana
da rukunnai hudu, a wani nazari da
aka yi da kuma batun bayanai kan
bincike da aka gudanar. Binciken ya
nuna cewa, sabili da baKaKe su ne
suka kasance mafi fuskantar

wahalhalu mafi muni ta wannan
fuskar, shi ya sa kashi ashirin cikin
wadanda suka gamu da matsaloli a
Kasar IraKi, Amirkawa ne ’yan asalin
Afirka, to, lalle wannan batu ne na
zahiri kuma abin dubawa. A sha’anin
aiki da kudade a yayin zuwa yaKe -
yaKe, to, an tuntubi bakaKen fata a
wani nazarin tattara bayanai na
Amirka dangane da neman sanin ko
suna jerin yan Democrat. Sai dai
kuma 63% sun nuna cewa su ’yan
Democrat ne, yawan sakamakon ya
gaza da 74% a shekarar 2000.

A wannan matsayin da ake a kai
ana yunKurin ko jam’iyyar Republi-
can na wata hobbasa da kuma shirin
rungumar Amirkawa ’yan asalin
Afirka ga Jam’iyyar nan mai dauke
da turbar Abraham Lincon.

To, lalle jam’iyyar Republic tana
iKirari da cewa tana yin irin wannan
yunKuri kan al’amuran da suka
danganci zabe, sai dai wahala kan gan
su a kan kari. Amirkawa "yan asalin
Afirka za ka ji suna cewa, sun canza
sheKa daga wannan jam’iyya zuwa
waccan. Abin lura shi ne canza sheka
zuwa wata jam’iyya.

Amma kuma sun fi raja’a ne ga

jam’iyyu masu dogara da kansu. In
kuma muka lura da yadda mutane ke
kada Kuri’unsu za a ga Amirkawa
“yan asalin Afirka 90% suna jefa
Kuri’unsu ne ga ’yan Democrat daga
kowane rukuni na zaben da ya
gabata.

Haka kuma Cibiyar Hadin Gwiwa
Mai Gudanar Da Nazari Kan
Al’amura, ta yi nuni da cewa, matasa
bakaKen fata da shekarunsu suka
gaza talatin da biyar suna rike da
tsauraran halaye na wasu al’amura,
wanda in ya 7o ga maganar sanin
halayensu ta fuskar siyasa, suna
kada Kuri’unsu ne kamar yadda
manyansu ke kada Kuri’unsu.

Tambaya: Wane yunKuri ake yi
a wannan lokaci dangane da sake
fasalin dokokin wasu larduna a wasu
jihohi kamar wanda ya shafi tsaro a
Texas?

Walters: Maganar wani yunKuri
na sake fasalin dokokin wasu
larduna a Texas, wannan wani abu
ne da kotu za ta duba al’amarin, a
sabili da kaucewar wasu alamu da ba
su dace ba. Maganar a nan ita ce ko
samar da Kuri’un baKaKen fata da na
Hispanic zai jawo wani abu a cikin

dokar kada Kuri’a ta shekarar 1965?
Masana kan harkokin sun fahimci
cewa kawo sauyi cikin larduna abu
ne da bai dace da bukatar doka ba,
amma ara’ayin ko kuma abin da ke
cikin ran lauyoyi shi ne hakan ya saba
da kuma kauce wa doka dangane da
jagula Kuri’un nasu.

Wannan gwagwarmaya za ta ci
gaba, sai dai za ta shafi Amirkawa
“yan asalin Afirka inda da yawa daga
cikin jihohin sun yi aiki da dabarun
canza matsayin lardunan na wani
matsakaicin lokaci. Kuma malaman
zabe da tsararrun sunayen masu jefa
Kuri’un da ikon da masu jefa Kuri’a
ke da shi dangane da duba sunayensu
da kuma ikon kada Kuri’a da
mutanen da a baya suka ci amanar
Kasa da wasu al’amura makamantan
haka.

Tambaya: Shin a wannan zabe
mai zuwa ko akwai amfani ga matasa
Amirkawa baKaKen fata? Sa’annan
ko sha’anin gudanar da rajistar
mutanen da za su kada Kuri’unsu
yana da wani tasiri ga matasan?

Walters: Akwai tanadi mai kyau
da sha’anin rajistar mutanen da za su
kada Kuri’unsu ke tattare da shi ga
matasan. m

Dabarar Kamfen Ce Za Ta Fitar Da Gwani

Daba Shafi Na 19

Misali shi ne kamar a cikin wannan
shekara, wasu mutane fitattu "yan
jam’iyyar Democrat da suka hada da
wani Ba’amirke baKar fata kuma mai
wa’azi, da wani tsohon kwamandan
Kungiyar NATO, da tsohon dan
takarar muKamin Mataimakin
Shugaban Kasa da wani dan
Majalisar Wakilai da ya nemi a sake
tsai da shi karo na biyu da kuma
wani na kusa-kusan nan, gwamnan

Vermont wanda kamar zakaran da
ruwa ya buge shi ne, na Karamar jihar
nan mafi KanKanta a cikin jihohi. A
tsawon watannin gudanar da zaben
fid da gwanaye, "yan takarar dole ne
su nuna Kwarewarsu dangane da isar
da sako, da iya jure Kalubalantar
kalaman siyasa da kuma iya tafiyar
da zance mai jan hankalin jama’a a
matsayin wani dan takara da zai
jagorance su a matsayin Shugaban
Kasa.

’Yan takarar nan su da kansu sun
sha jinin jikinsu cewa wadanda za su
kada musu Kuri’a sun gano bakin
zaren yin waje da duk wani dan
takara da ba shi da azama da kuma
karsashin jure halayen siyasa a lokcin
gudanar da kamfen, wanda masu jefa
Kuri’un suke musu ganin ba za su iya
tafiyar da ayyukan Shugaban Kasa
ba. Ba a san irin sakamakon da wan-
nan matakin zai haifar ba. Abu ne da
za a cc kamar mace mai ciki. u

NAZARI

A yau kudaden sun shigo hannu.
Wannan Gwamnati ta lashi takobin
yaKi da yaduwar cutar Kanjamau a
dukan fadin duniya.

Babu wata Gwamnati da ke doron
Kasa da ta taba hana idonta barci, ta
kashe manKudan kudade kamar
yadda Gwamnatin Amirka take yi a
tutar Gwamnatin Shugaba George
W. Bush.

Sakataren Kiwon Lafiya na
Amirka,

Tommy G. Thompson

23 ga Fabrairu, 2004.

Saboda shigowar wadannan
kudaden, Karin mutane 50,000
masu fama da cutar Kanjamau za su
saml magunguna.

Wannan adadin zai nunka yawan
jama’a masu karbar maganin cutar
Kanjamau sau biyu na nahiyar
Afirka Kudu da Sahara.

Randall I Tobias Babban Jami’in

Amirka mar lura da yaduwar cutar

Kanjamau a duniya.

Muna kallon yadda matsalar
abinci maras gina jiki ke Kara kunno

Kudirin Amirka na yaki da yaduwar cutar Kanjamau

kai, alhali ba mu ga wajen da ake
fama da yunwa ba .... Haka kuma
babu fari, babu yaki.

Wannan matsala cc da za a dora wa
mazajc wadanda suka Kaurace ma
gonaki laifi.

Andrew Nasios, Kantoman
Hukumar Raya Kasashen Waje ta
Amirka, a wajen taron shirin ba da
taimakon gaggawa.

Kasashen da suka cancanci samun
taimako sun hada da Botswana da
Cote d’Ivoire da Habasha da
Guyana da Haiti da Kenya da
Mozanbique da Namibia da Nijeriya
da Rwanda da Afirka ta Kudu da
Tanzania da Uganda da Zambia.
Wadannan Kasashe suna dauke da
kashi 50 na mutane miliyan 40 a
duniya da ke dauke da cutar
Kanjamau.

Charlere Porter, Wakiliyar
Muyjallar Washington

Sa’ilin da ta gabatar da wata
Kasida, ranar 25 ga Fabrairu
lokacin da aka ba da
gudummawar dala miliyan 350,
domin yaki da yaduwar cutar
Kanjamau.

Wasiku

Zuwa ga Edita,

Gaisuwa mai yawa tare da fatan
alheri ga dukan ma’aikatan
mujallar Magama. A gaskiya
wannan ne farkon wasiKata ga
wannan mujallar kuma na fara
karanta mujallarku Magamaa
fitowa ta Yuni 2003.

Lalle yabon gwani ya zama dole
domin kuwa Magama ita cc uwa
maba da mama ga sauran mujallu,
sannan ita ce hantsi leKa gidan
kowa domin tana tabo kowane
fanni, kuma takan tsage gaskiya
komai dacinta. Wannan shi ne
kadan daga abubuwan da suka ba
ni sha’awa da mujallarku har ma
ina iKirarin cewa ita ce ta daya a
duk fadin Arewa sai dai a nemo ta
biyunta.

Muhammad C. Tukur

Yola. Jihar Adamawa.

Edita,

Gaisuwa mai yawa a gare ku.

Na yi farin ciki yayin da na karbi
aron wannan mujallar Magama
wajen abokina ina karantawa. Na
yi nazari sosai a kan abubuwan da
wasu jama’a a arewacin Nijeriya
suke suka a kan yadda Amirka take
gudanar da ayyukanta. A daina
daya daga cikin mutanen da suke
Kin Amirka da ayyukanta, ganin
yadda take katsalanda da tsoma
baki ga wasu Kasashen duniya.

Ka ga ya zama dole ga duk Kasar
da ta cancanci ta saka bakinta
wajibi ne ga wannan Kasa ta sa
baki ko ta shiga tsakani don
abubuwa su dawo daidai, mun ga
misali a nan Afirka, a Kasar Sao
Tome, an yi mata juyin mulkin soja
suka kawar da gwamnatin da
talakawa suka zaba. Amma

Nijeriya ta yi ruwa ta yi tsaki ta
dawo da gwamnatin farar hular da
aka hambare. To, wannan ya
zama gyara mai amfani. [ta ma
Amirka ina yi mata zato irin
wannan ko makamancin gyaran
nan ne ta sa a gaba, a daukacin
Kasashe masu tasowa.

Dole ne a gare mu mu rinKa
kallon abubuwan da idanun basira
domin gudun zargi da bai da tushe.
Kamar yadda na karanta a cikin
wannan mujallar Magamawadda
Ofishin Jakandancin Amirka ke
daukan nauyin bugawa kowane
wata, na lura da ayyukan da
Gwamnatin Amirka take
aiwatarwa, musamman ga Kasashe
masu tasowa a Afirka. Misali,
taimakon da take bayarwa don yaKi
da talauci da cututtuka, musamman
cutar Kanjamau da riga kafin shan
inna, da wayar da kai don mutane
su gane ’yanci da adalci KarKashin
mulkin dimokuradiyya. Shiga
tsakani da Amirka kan yi don
wanzar da zaman lafiya tsakanin
Kasa da Kasa. Ga abubuwa nan
birjik da in za a yi bayaninsu ne sai
a kwana ana yi ba a gama ba.

Dole ne mu yi godiya ga Ofishin
Jakadancin Amirka domin KoKarin
wayar da kai da tunanin bullo da
mujallar Magamawadda Claudia
E. Anyaso, jami’ar hulda da jama’a
a Nijeriya take ma jagoranci. Muna
matuKar son a jawo hankalin
Gwamnatin Amirka don ta ci gaba
da agaza wa wannan gwamnatin
farar hula ta Nijeriiya.

Ko shakka babu dangantaka
tsakanin Kasashen nan biyu za ta
Kara Karfi tare da cikakkar fahimtar
matsalolin da Nijeriya ke fuskanta.
Amirta ta taimaka da sa ido don

Nijeriya ta yi watsi da bambanci da
kabilanci a addini da KoKarin rage
talauci. Kuma manufofin za su iya
fadaduwa idan an cim ma nasarar
daukaka aikin noma. Nijeriya za ta
amfana da tsarin fadada harkokin
kasuwanci da rage dogaro da man
fetur.

Wajibi ne ga Amirka da Ingila su
tsaya tsayuwa irin ta daka don
ganin hukumomin Nijeriya sun
warware matsololin da suka taso
dangane da zabe da aka gudanar
cikin wannan shekara. Kuma ya
zama dole a jawo hankalinta ta
soma kyakkyawan shiri na zaben
shekarar 2007 da kuma fara sabon
shiri na sake tsarin hukumar zabe
mai zaman kanta da shigar da
rajistar sunayen masu jefa Kuri’a a
cikin komfuta da kawo Karshen
magudi da coge, da aringizon
Kuri’u lokacin zabe.

Nijeriya ce uwa mai bada mama a
daukacin nahiyar Afirka.
Kasancewar haka za ku taimaka
mata ta yi jagoranci mai kyau ga
Kasashen Afirka da nuna musu
hanyoyin da za su bi wajen amfana
da arzikin da Allah ya ba ta na
jama’a da tattalin arzikin Kasa.
Haka kuma daukan fannoni kamar
diflomasiyya da siyasa da aikin soja
da kiwon lafiya da dabarorin sanin
makaman aiki, don samar ma
jama’a ingantacciyar rayuwa mai
dorewa da kwanciyar hankali.
Bayan haka, sai kuma rage cin
hanci da rashawa da daina aikata
muggan ayyuka irin su fashi da
makami, da samar ma matasa
ayyukan yi da wayar musu da kai
wajen kishin Kasa da nuna musu
hakKinsu da ke kan gwamnati da
hakKin gwamnati da ke kan jama’a.

Wasiku

Da zaran Amirka ta taimaka mana
mun samu ilimi ingantacce kuma
muka bi Ka’ida bisa gaskiya,
haKarmu za ta cim ma ruwa kowa
ya ji dadi.

A Karshe ina son ku riKa aiko
mini da wannan mujallar a kowane
wata kamar yadda ake aika wa
jama’a.

El-Yakub Maikudi Mai Ziza

Kasuwar Kakuri,

Kaduna.

Zuwa ga Edita,

Assalamu Alaikum!

Na sami damar karanta sabuwar
mujallarku ta Magama mai taken
“Ba za a bar ku a hannu baka ba a
wannan yaki da cutar Kanjamau’.
Na gane cewar mujallar na
KoKarinta — wajen warware
matsalolin da ke addabar Kasashen
Afirka kan harkokin siyasa da
tattalin arziki. Sai kuma sharhin da
take yi kan shirye — shiryen da
Amirka take yi don taimakon
wadansu Kasashen duniya.

Ba shakka, wannan mujallar za ta
kasance mai matuKar fad’ia ga
malamai da dalibai da sauran
dimbin jama’a masu iya karanta
Hausa. Zan yi matuKar nuna
godiyata idan za ku rinKa aiko mini

da kwafe daya a kowane wata.
Allah ya ja zamaninku!
Ni ne naku,
Na’Allah Abdullahi
FCT COE., Zuba. FCT.

Zuwa ga Edita,

Muyjallar Magama

Bayan gaisuwa da fatan Alheri.
Na yi baKin ciki Kwarai saboda
rashin samun mujallarku ta
Magama na watannin Mayu da
Yuni da Yuli da Agusta a shekarar
2003. Bayan na rubuta muku
adireshina sa’annan na aika muku
da shi domin ku rinKa aiko mini da
mujallarku kamar yadda kuka
bukaci masu sha’awar karanta
mujallarku su yi, amma sai kuka Ki
cika mini alkawari. Babu shakka,
ni da sauran "yan’uwana dalibai na
Sashen Hausa da ke Kwalejin Ilimi
ta Abuja muna kebe sa’0’i biyar a
kowace ranar Asabar domin yin
kyakkyawan nazarin abubuwan da
ke Kunshe cikin mujallar Magama
domin Kara mana haske ga karatu
da rubutun harshen Hausa da kuma
sanin labarun duniya.

A kullum safiyar Allah sai an
sayo jaridu da mujallun Kasar nan
da aka buga cikin harshen Turanci
domin a ajiye su a dakin karatu

(Laburare) na makarantarmu amma
ba za ka ga ko da daya daga cikin
jaridu ko mujallun da aka buga
cikin harshen Hausa ba.

Abin alfahari ne a gare mu, mu
kafa hujjojinmu yayin ba da
amsoshi ga tambayoyin aikin gida
ko gwaji ko jarrabawa da ake ba
mu ga wasu muhimman abubuwa
da mujallar Magama ke dauke da
su, kamar bayanai a kan cutar
Kanjamau. Bayanan cutar
Kanjamau na taimaka mana wajen
wayar da kan “yan’uwanmu game
da cutar Kanjamau da kuma samun
nasarar wani kwas na fannin ilimi
da muke yi a kan kiwon lafiya.

A Karshe, ina roKon ku bayyana
mini yadda zan yi muku “POSTAL
ORDER” domin in biya kudin
mujallar ta Magama abar Kauna a
gare ni na tsawon watanni shida ko
shekara guda. Yin haka ne kawai
zai tabbatar mini da samun
kwanciyar hankali na samun
mujallarku ta kowane wata da kuka
buga a gare ni. Allah ya Kara muku
haske da daukaka, a kan daukacin
mujallun da ke Kasar nan gaba
daya.

Wassalam.

Abdullahi Madaki Suleja

FCT COE., Zuba. FCT.

RAAYINKA

|

|

| Idan ka samu mujallar Magama,

I muna bukatar ra’ayinka game da ita.
I Suna ...
b,
b OAGIRESh.
I ............................................................
I o

Yaya kake bukatar mu rika aiko maka
da mujallar Magama?............................

Ka aiko mana da dukan bayanai ta
wayar e-mail ko kuma akwatin gidan waya
mai lamba: 5760 Garki, Abuja.

®

e-mail zuwa ga edita: smabuja@pd.state.gov |

